
SULIT


JABATAN PELAJARAN NEGERI SABAH



JANGAN BUKA SOALAN INI SEHINGGA DIBERITAHU

1. kertas soalan ini mengandungi empat bahagian : Bahagian A, Bahagian B, Bahagian C dan Bahagian D.
2. Bahagian A terdiri daripada dua bahagian : Bahagian A(i) dan Bahagian A (ii). Anda dikehendaki supaya menjawab kedua-dua bahagian tersebut. Bahagian B dan Bahagian D juga mesti dijawab. Manakala Bahagian C mempunyai lima pilihan soalan dan anda diminta supaya menjawab satu soalan sahaja.
3. Anda dinasihati supaya mengambil masa 40 minit untuk mnejawab Bahagian A, 25 minit untuk Bahagian B, 45 minit untuk Bahagian C dan 10minit untuk Bahagian D.
4. Jawapan anda hendaklah ditulis dalam jawapan yang disediakan. Sekiranya buku jawapan tidak mencukupi, sila dapatkan helaian tambahan daripada pengawas peperiksaan. 
Kertas soalan ini  mengandungi  6   halaman bercetak

Bahagian A ( i ) - Ringkasan 
[ 20 markah ]
Baca petikan di bawah dengan teliti. Berdasarkan petikan tersebut, tulis sebuah ringkasan tentang sebab-sebab golongan remaja terlibat dengan gejala buli. Panjang ringkasan anda hendaklah tidak melebihi 80 patah perkataan. Anda digalakkan supaya  menggunakan ayat sendiri tanpa mengubah maksud asal petikan.
Golongan remaja merupakan aset negara yang amat berharga. Golongan ini bakal menjadi pewaris kepimpinan negara dan seterusnya meletakkan negara Malaysia ke mercu kecemerlangan. Persoalannya, mampukah para remaja memikul tanggungjawab tersebut. Lihat sahaja jenayah yang mereka lakukan. Saban hari ada sahaja kes - kes terpampang di dada- dada  akhbar.
Kegiatan salah laku  remaja bukan sahaja berlaku di luar waktu sekolah, bahkan telah menular ke dalam sekolah. Terdapat dalam kalangan mereka yang  tidak boleh dikawal lagi oleh guru-guru dan ibu bapa sehingga mengakibatkan berlakunya keciciran dalam pelajaran.
Terdapat banyak faktor mengapa golongan remaja terlibat dengan gejala yang tidak bermoral ini. Sebagaimana diketahui umum, pengaruh media massa kini semakin sukar untuk dikawal pengedarannya. Banyak agenda yang berbentuk keganasan ditonjolkan sehingga mempengaruhi para remaja. Begitu juga pengaruh perbandaran yang semakin cepat menular ke kawasan luar bandar. Kemudahan perhubungan dan pengangkutan yang semakin baik memudahkan penularan budaya yang tidak sihat. Akibatnya golongan  remaja  di kawasan luar bandar akan mudah terpengaruh.
Sikap ibu bapa yang hanya mementingkan kebendaan turut menyumbang kepada salah laku remaja. Ibu bapa tidak mempunyai masa yang cukup serta selalu balik lewat menyebabkan mereka gagal mendidik atau memberi kasih sayang dan perhatian kepada anak-anak mereka. Terdapat juga segelintir ibu bapa yang memberi kebebasan kepada anak – anak. Kesempatan ini telah digunakan oleh anak – anak mereka melakukan aktiviti yang tidak berfaedah seperti melepak di pusat beli – belah, dan pusat hiburan. Remaja yang suka melakukan aktiviti ini akan cuba mempengaruhi rakan – rakan yang lain. Akibat pengaruh rakan sebaya, akan menjurus kepada pembentukan kumpulan gangster dan kumpulan samseng dalam kalangan remaja. Remaja tersebut akhirnya melakukan jenayah seperti peras ugut dan penagihan dadah. 
Sikap sesetengah guru yang kurang memberi perhatian dalam menangani kes disiplin di sekolah turut mendorong kepada berlakunya gejala buli. Kurangnya tindakan disiplin, pelajar bebas dan sanggup melakukan apa sahaja mengikut kehendak hati mereka.
  


                (Dipetik dan diubahsuaikan daripada Pendidik Bil 18--2005) 
Bahagian A (ii) -  Pemahaman
[ 10 markah ]
Berdasarkan petikan Bahagian A ( i ), jawab soalan – soalan yang berikut dengan menggunakan ayat anda sendiri.
	1
	Berikan maksud   terpampang di dada-dada  akhbar.


	
	[ 2 markah]

	
	

	2
	Berdasarkan petikan, apakah faktor utama seseorang remaja melakukan jenayah?

	
	[4 markah]

	
	

	3
	Pada pendapat anda, apakah peranan yang boleh dilakukan oleh ibu bapa untuk mengatasi jenayah dalam kalangan remaja?

	
	[4 markah]


Bahagian B

[ 20 markah ]
Gambar di bawah menunjukkan sebahagian amalan hidup sihat. Huraikan pendapat anda tentang faedah – faedah yang diperoleh melalui aktiviti bersukan. Panjangnya huraian anda hendaklah tidak melebihi 120 patah perkataan.

Bahagian C

[ 40 markah ]
Pilih satu daripada soalan di bawah. Tulis sebuah karangan yang panjangnya lebih  daripada 180 patah perkataan.

	1
	Sebagai pengerusi Kelab Pengguna di sekolah anda, anda diminta menyampaikan satu ceramah kepada ahli-ahli kelab. Tajuk ceramah anda itu ialah “Berjimat Cermat Amalan Mulia”. 

 Sediakan ceramah itu selengkapnya.

	2
	Peningkatan kadar kemalangan jalan raya berpunca daripada sikap pengguna. 
Berikan pendapat anda.


	3
	Anda diminta membuat satu liputan kejadian banjir kilat di sebuah bandar yang melibatkan banyak kerosakan harta benda. 

Tulis berita tentang banjir kilat tersebut selengkapnya.


	4
	Buah – buahan tempatan lebih baik daripada buah – buahan import. 
Bincangkan.


	5
	Waktu sudah hampir pukul 12.00 malam. Aku masih lagi mengulang kaji kerana peperiksaan semakin hampir.  Tiba-tiba terdengar suara orang menjerit dengan kuatnya. ‘Tolong ! Tolong ! Tolong !.’ Aku tersentak….. 
Mulakan karangan anda dengan “Aku tersentak…’


Bahagian D

[10 markah]
Jawapan anda  mestilah berdasarkan dua novel yang telah anda kaji  dalam Tingkatan 1 dan  Tingkatan  2.

	(i)
	Meniti Kaca, karya Raja Sabaruddin Raja Abdullah

	(ii)
	Anak Din Biola, karya Maaruf Mahmud

	(iii)
	Aku Anak Timur, karya Siti Aminah Hj. Yusof

	(iv)
	Limpahan Darah di Sungai Semur, karya Siti Aminah Hj. Zakaria

	(v)
	Pahlawan Pasir Salak, Mohd. Ismail Sarbini

	(vi)
	Kapten Hassan Wira Bangsa, karya Harun Johari

	(vii)
	Tragedi Empat Disember, karya Dzul Karnain Ithnain

	(viii)
	Timulak Kapal Perang, karya Azmah Nordin


Berdasarkan dua novel yang anda kaji, nyatakan satu pengajaran berserta contoh peristiwa yang sesuai bagi setiap novel tersebut. 
KERTAS SOALAN TAMAT

